Алімпіядныя заданні па беларускай мове і літаратуры
8 клас

1. Запішыце, якія атрымаюцца словы, калі вымавіць гукі, з якіх яны складаюцца,                                                                                                паслядоўна ў адваротным парадку?

 Муж, норд, мароз, краб, лёс, яд, тля, рог.

2. Выканайце словаўтваральны разбор прыслоўяў: віхрам, надоўга, утрох, вільготна, паціху, па-ранейшаму, бязвольна.

3. Складзіце з кожным словам па два сказы: у першым сказе ўжывайце слова ў ролі самастойнай часціны мовы, у другім – у ролі прыназоўніка.
Упоперак, пасля, абапал.

4. Перакладзіце на беларускую мову наступныя словазлучэнні: дом в пять этажей, стоять у рояля, не выполнить из-за лени, читать про себя, ходить по комнатам, сходить за книгой, жениться на однокласснице.
5. Спісаць, раскрываючы дужкі, абазначыць, якой часцінай мовы  з’яўляецца кожнае слова ў першым сказе.
Ляжыць Міколка (не,ні)жывы (не,ні)мёртвы і толькі чуе, як б’ецца яго маленькае сэрца. Над (не,ня)зжатым полем і яшчэ (не,ні)прыбраным лугам пранесліся грымотныя хмары. Ён (ні,не)як (не,ні)зразумее, чаму пры такіх (не,ня)ўдачах у яго кожны раз спустошваецца душа.

6. Скласці сказы, каб у адным выпадку названыя словы пісаліся разам, а ў другім – асобна.

Паволі, дахаты, учатырох.

7. Растлумачыць значэнне наступных фразеалагізмаў: у цемя не біты, дзень пры дні, дзе бокам дзе скокам, ні два ні паўтара, за дзедам шведам.
8. Спісаць словазлучэнні, раскрываючы дужкі: (па)роўну падзяліць, сказаць не (ў) папад, (з) ранку да вечара, усё(такі) прыехаў, (на) чале атрада, (як)раз падбег, гаварыць (па) руску, хадзіў (што)дзень, крыкнуў (на) хаду.

9. Назавіце псеўданім, сапраўднае імя і прозвішча аўтара наступных радкоў:

    О, край родны, край прыгожы!

Мілы кут маіх дзядоў!

Што мілей у свеце божым

Гэтых светлых берагоў,

Дзе бруяцца срэбрам рэчкі,

Дзе бары-лясы гудуць,

Дзе мядамі пахнуць грэчкі,

Нівы гутаркі вядуць…
Да якога віду лірыкі можна аднесці гэты верш?

10. Якія класічныя формы лірыкі вам вядомы? Назавіце некалькі  паэтаў, якія ў сваёй творчасці звярталіся да такіх формаў верша.
Адказы да алімпіядных заданняў
8 клас

1. Муж – шум, норд – трон, мароз – сорам, краб – парк, лёс – соль, яд –дай, тля – альт, рог – хор.

2. Віхрам – віхор (суф.), надоўга – доўга (прыст.), утрох – тры (прыст.-суф.), вільготна – вільготны (суф.), паціху – ціхі (прыст.-суф.), па-ранейшаму – ранейшы (прыст.- суф.), бязвольна – бязвольны (суф.).

3. Упоперак дарогі ляжала паваленае ветрам дрэва. Мы паклалі кнігі на стале ўпоперак. Пасля заняткаў студэнты накіраваліся ў бібліятэку. Выкладчык зайшоў у аўдыторыю пасля. Магутныя дубы раслі абапал дарогі. Абапал рассцілаліся неабдымныя прасторы роднай зямлі.

4. дом на пяць паверхаў, стаяць ля раяля, не выканаць праз ляноту, чытаць сам сабе, хадзіць па пакоях, схадзіць па кнігу, ажаніцца з аднакласніцай.

5.      дз.          наз.   ч.   прым. ч.  прым. Зл. ч.     дз.   зл.    дз.   з.     прым.

Ляжыць Міколка ні жывы ні мёртвы і толькі чуе, як б’ецца яго маленькае 
сэрца (наз.). Над нязжатым полем і яшчэ не прыбраным лугам пранесліся грымотныя хмары. Ён ніяк не зразумее, чаму пры такіх няўдачах у яго кожны раз спустошваецца душа.

6. Паволі набліжаецца лета. Настаўнік апынуўся ў гэтых мясцінах па волі лёсу. 

Дахаты рабочыя вярнуліся ажно на світанні. Сябры падышлі да хаты вясковага каваля. Яны ўчатырох не маглі абхапіць рукамі дуб. У чатырох чалавек з’явілася жаданне наведаць музей.

7. У цемя не біты – кемлівы, разумны, дзень пры дні – штодзень, дзе бокам дзе 

скокам – па-рознаму, як давядзецца, ні два ні паўтара – пра што-небудзь няпэўнае, недакладнае; ні тое ні сёе, за дзедам шведам – даўным-даўно.

8. Пароўну падзяліць, сказаць неўпапад, з ранку да вечара, усё-такі прыехаў, на 

чале атрада, якраз падбег, гаварыць па-руску, хадзіў штодзень, крыкнуў на хаду.

9. Якуб Колас – Канстанцін Міхайлавіч Міцкевіч. Пейзажная лірыка.

10. Санет, трыялет, актава… М.Багдановіч, Н.Гілевіч, А.Грачанікаў, Д.Бічэль, М.Танк і інш. 

